Ruling mogħti mill-Ispeaker Myriam Spiteri Debono fis-Seduta 71 tas-26 ta’ Mejju 1997 dwar Interpretazzjoni ta’ ‘diskussjoni’

  MADAM SPEAKER:  Il-point of order imqajjem kien jiffoka fl-ewwel lok fuq xi tfisser il-kelma "diskussjoni" kif impoġġija fil-paragrafu "Ċ"  tal-Mozzjoni Nru. 60.  L-interpretazzjoni tal-kelma "diskussjoni", minkejja li l-mozzjoni ta' proċedura twarrab kull ordni permanenti tal-Kamra, ma tistax tiġi interpretata ħlief bħala li tittratta stadju ta' approvazzjoni ta' liġi u għaldaqstant id-diskussjoni fuq it-Tieni Qari tkun eżawrita wara li tittieħed il-votazzjoni u wara r-riżultat ta' dik il-votazzjoni.  Kemm-il darba jkun hemm approvazzjoni wieħed jista' jgħaddi għall-istadju ta' Kumitat.  Għalhekk il-kelma "immedjatament" fil-Mozzjoni Nru. 60 tista' sseħħ biss wara l-votazzjoni u skond l-istess mozzjoni l-votazzjoni tittieħed fid-9.00 p.m.  

  Rigward it-tieni punt imqajjem dwar jekk il-Kamra tiġix sospiża jew tkompli bl-agenda, fin-nuqqas ta' ftehim bejn iż-żewġ naħat dwar sospensjoni jew xi alternattiva oħra, u peress li fil-mozzjoni ta' proċedura m'hemmx esklużjoni ta' xogħol ieħor, u dan huwa wkoll sostnut mill-fatt illi fuq l-agenda tal-lum jidhru diversi Ordnijiet, fil-frattemp is-seduta trid tkompli bl-Ordnijiet tal-Ġurnata.

